
 



Na osnovu člana 165. stav 2., člana 169. stav 2. i člana 
170. stav 2., a u vezi sa članom 236. stav 1. alineja 35. 
Zakona o zdravstvenoj zaštiti ("Službene novine 
Federacije BiH", br. 46/10 i 75/13), federalni ministar 
zdravstva donosi 

PRAVILNIK 
O UVJETIMA ZA OBAVLJANJE PRIVATNE 

PRAKSE, 
GRUPNE PRIVATNE PRAKSE, KAO I 

UVJETIMA ZA 
OBAVLJANJE PRIVATNE PRAKSE NA 

OSNOVU 
POSEBNOG UGOVORA SA ZDRAVSTVENOM 

USTANOVOM 
 
I - OPĆE ODREDBE 
Član 1. 
Ovim pravilnikom utvrđuju se bliži uvjeti za 
obavljanje privatne prakse, grupne privatne prakse, 
kao i uvjeti za obavljanje privatne prakse na osnovu 
posebnog ugovora sa zdravstvenom ustanovom. 
Član 2. 
(1) Privatnu praksu zavisno od složenosti mogu 
obavljati zdravstveni radnici sa završenim 
medicinskim, stomatološkim, farmaceutskim ili 
farmaceutsko-biohemijskim fakultetom, fakultetom 
zdravstvenih studija. 
(2) Privatnu praksu iz stava (1) ovog člana mogu 
obavljati i zdravstveni radnici sa završenom srednjom 
medicinskom školom  
- smjer medicinska sestra-tehničar svih profila, kao i 
srednjom zubotehničkom školom  
- smjer zubotehničar. 
Član 3. 
Privatna praksa se ne može obavljati u djelatnostima 
koje su predviđene u članu 51. Zakona o zdravstvenoj 
zaštiti ("Službene novine Federacije BiH", br. 46/10 i 
75/13). 
Član 4. 
(1) Grupnu privatnu praksu može obavljati više 
zdravstvenih radnika kojim je rješenjem nadležnog 
kantonalnog ministarstva zdravstva (u daljem tekstu: 
Ministarstvo) odobreno obavljanje privatne prakse, na 
način i pod uvjetima utvrđenim ovim pravilnikom. 
(2) Grupna privatna praksa se osniva sa ciljem 
zajedničkog korištenja resursa (prostora, opreme i 
kadra), a u cilju ostvarivanja racionalnijeg i 
efikasnijeg rada. 
(3) Grupnu privatnu praksu mogu osnovati 
pojedinačne privatne prakse koje rade u istom prostoru 
koji čini funkcionalnu cjelinu. 
(4) Grupna privatna praksa se osniva posebnim 
ugovorom o partnerstvu pojedinačnih privatnih praksi 
kojim se definiraju međusobna prava i obaveze 
pojedinačnih privatnih praksi u grupnoj privatnoj 
praksi, kao i voditelj grupne privatne prakse koji 
zastupa grupnu privatnu praksu. 
Član 5. 
(1) Zdravstveni radnici kojim je rješenjem 
Ministarstva odobreno obavljanje privatne prakse 
mogu obavljati poslove iz svoje struke na osnovu 
posebnog ugovora sa zdravstvenom ustanovom. 

(2) Ugovor iz stava (1) ovog člana može imati formu i 
karakter javno-privatnog partnerstva. 
Član 6. 
(1) Ispunjenost uvjeta za obavljanje privatne prakse, 
kao i ispunjenost uvjeta za obavljanje grupne privatne 
prakse cijeni Ministarstvo, prema sjedištu privatne 
prakse, odnosno sjedištu grupne privatne prakse, 
saglasno odredbama Zakona, Zakona o stomatološkoj 
djelatnosti i ovog pravilnika. 
(2) Zdravstveni radnik koji obavlja privatnu praksu 
odnosno zdravstveni radnici koji obavljaju grupnu 
privatnu praksu na osnovu rješenja iz stava (1) ovog 
člana postaju nositelji odobrenja za privatnu praksu, 
odnosno nositelji odobrenja za grupnu privatnu praksu. 
Član 7. 
(1) Ukoliko privatna praksa odnosno grupna privatna 
praksa u dijagnostici i terapiji koristi izvore 
jonizirajućih zračenja mora ispunjavati i uvjete 
utvrđene Zakonom o radijacijskoj i nuklearnoj 
sigurnosti u Bosni i Hercegovini ("Službeni glasnik 
BiH", broj 88/07), kao i propisima donijetim na 
osnovu tog zakona, te imati odobrenje Državne 
regulatorne agencije za radijacijsku i nuklearnu 
sigurnost za notofikaciju i autorizaciju djelatnosti sa 
izvorima jonizirajućih zračenja. 
(2) Državna agencija iz stava (1) ovog člana obavlja 
poslove iz svoje nadležnosti nakon izdatog rješenja o 
utvrđivanje ispunjenosti uvjeta za obavljanje privatne 
prakse odnosno grupne privatne prakse od strane 
Ministarstva. 
Član 8. 
(1) Medicinsko-tehnička oprema za obavljanje 
privatne prakse odnosno grupne privatne prakse koja 
spada u medicinska sredstva, a saglasno članu 96. 
Zakona o lijekovima i medicinskim sredstvima 
("Službeni glasnik BiH", broj 58/08) treba 
zadovoljavati opće i posebne zahtjeve za medicinska 
sredstva saglasno citiranom Zakonu, kao i propisima 
donijetim na osnovu tog zakona, te, u pravilu, biti 
prijavljena u Registar medicinskih sredstva koji vodi 
Agencija za lijekove i medicinska sredstva Bosne i 
Hercegovine. 
(2) Privatna praksa odnosno grupa praksa mora imati 
zaključen ugovor o servisiranju medicinsko-tehničke 
opreme, te potvrdu o redovnom servisiranju, kao i 
atest proizvođača. 
Član 9. 
(1) Prostor privatne prakse odnosno grupne privatne 
prakse mora ispunjavati sanitarno-tehničke i 
higijenske uvjete propisane za zdravstvene ustanove u 
čl. 2, 3, 4, 5, 6, 7, 8, 9, 10. i 11. Pravilnika o bližim 
uvjetima prostora, opreme i kadra za osnivanje i 
obavljanje zdravstvene djelatnosti u zdravstvenim 
ustanovama ("Službene novine Federacije BiH", br. 
26/12, 23/13 i 90/13). 
(2) Prostorije privatne prakse odnosno grupne privatne 
prakse mogu se nalaziti u privatnom, državnom 
vlasništvu ili mješovitom vlasništvu. 
(3) Ukoliko se prostor privatne prakse odnosno grupne 
privatne prakse nalazi u prostoru koji se koristi za 
stambene potrebe, potrebno je prethodno izvršiti 
preinaku prostora iz stambenog u poslovni, a saglasno 



posebnim propisima iz ove oblasti, te pribaviti 
odobrenje nadležnog općinskog organa. 
Član 10. 
Privatna praksa odnosno grupna privatna praksa mora 
uspostaviti sistem upravljanja medicinskim otpadom, 
saglasno važećim standardima, kao i odredbama 
Zakona o upravljanju otpadom ("Službene novine 
Federacije BiH", br. 33/03 i 72/09), kao i odredbama 
Pravilnika o upravljanju medicinskim otpadom 
("Službene novine Federacije BiH", broj 77/08). 
Član 11. 
Na objektu u kojem se obavlja privatna praksa 
odnosno grupna privatna praksa mora se istaknuti 
ploča koja sadrži ime i prezime nositelja odobrenja za 
privatnu praksu odnosno grupnu privatnu praksu, 
adresu privatne prakse odnosno grupne privatne 
prakse, oznaku djelatnosti i radno vrijeme, a saglasno 
članu 167. Zakona. 
Član 12. 
Zabranjeno je oglašavanje odnosno reklamiranje 
zdravstvenih usluga, stručno medicinskih postupaka i 
metode zdravstvene zaštite, uključujući zdravstvene 
usluge, metode i postupke alternativne medicine koji 
se obavljaju u privatnoj praksi u sredstvima javnog 
informisanja i na drugim nosiocima oglasnih poruka 
koje su uređene zakonom kojim se reguliše oblast 
reklamiranja protivno etičkim principima, kao i 
stručnim i naučnim principima struke, odnosno 
suprotno općem aktu nadležne komore kojim se 
propisuje način oglašavanja i način isticanja naziva 
privatne prakse, te utvrđuju slučajevi koji se ne 
smatraju reklamiranjem zdravstvenih usluga, a 
saglasno članu 180. stav 1. i članu 222. alineja 13. 
Zakona. 
Član 13. 
(1) Zdravstveni radnici iz člana 2. stav (1) ovog 
pravilnika mogu imati samo jednu ordinaciju ili 
medicinskobiohemijski laboratorij, a zdravstveni 
radnici iz člana 2. stav (2) ovog pravilnika mogu imati 
samo jednu privatnu praksu u svojoj struci. 
(2) Zdravstveni radnici iz člana 2. ovog pravilnika 
obavljaju poslove privatne prakse odnosno grupne 
privatne prakse lično. 
(3) Zdravstveni radnik iz člana 2. ovog pravilnika 
može primiti u radni odnos jednog zdravstvenog 
radnika iste struke, saglasno djelatnosti za koju je 
registrovana privatna praksa odnosno grupna privatna 
praksa. 
(4) Izuzetno, doktor stomatologije može imati samo 
jednu stomatološku ordinaciju sa mogućnošću 
organiziranja najviše dvije funkcionalne stomatološke 
jedinice u kojim u toku jednog radnog vremena može 
zaposliti još jednog doktora stomatologije za 
obavljanje poslova u drugoj funkcionalnoj 
stomatološkoj jedinici, a saglasno članu 30. st. 1. i 3. 
Zakona o stomatološkoj djelatnosti ("Službene novine 
Federacije BiH", broj 37/12), te zaposliti još jednog 
doktora stomatologije za rad u drugoj smjeni. 
(5) U istoj ordinaciji odnosno medicinsko-
biohemijskom laboratoriju mogu obavljati privatnu 
praksu dva tima zdravstvenih radnika iste struke u 
smjenskom radu. 

(6) Zdravstveni radnici iz člana 2. ovog pravilnika 
mogu obavljati privatnu praksu u timu sa jednim ili 
više zdravstvenih radnika srednje ili više stručne 
spreme. 
Član 14. 
(1) Zdravstveni radnik/ci koji je/su nositelj odobrenja 
za privatnu praksu odnosno grupnu privatnu praksu, 
dužan je/su Ministarstvu prijaviti sva zaposlena lica, u 
roku od 8 dana od dana zasnivanja radnog odnosa u 
privatnoj praksi odnosno grupnoj privatnoj praksi. 
(2) Ministarstvo evidentira navedenu prijavu 
zaposlenih lica iz stava (1) ovog člana bez provođenja 
novog upravnog postupka. 
Član 15. 
Zdravstveni radnik nositelj odobrenja za privatnu 
praksu odnosno grupnu privatnu praksu odgovara za 
stručnost i kvalitet svog rada, kao i stručnost i kvalitet 
rada zdravstvenog radnika kojeg upošljava. 
Član 16. 
Zdravstveni radnik nositelj odobrenja za privatnu 
praksu odnosno grupnu privatnu praksu dužan je 
ispunjavati sve obaveze predviđene članom 172. 
Zakona. 
Član 17. 
Zdravstveni radnik nositelj odobrenja za privatnu 
praksu odnosno grupnu privatnu praksu dužan je 
prilikom vođenja zdravstvene dokumentacije i druge 
evidencije o licima kojima pruža zdravstvenu zaštitu 
postupati u skladu sa odredbama Zakona o 
evidencijama u oblasti zdravstva ("Službene novine 
Federacije BiH", broj 37/12), kao i propisima 
donijetim na osnovu tog zakona, te osigurati sigurnost 
i zaštitu ličnih podataka u ovim evidencijama, a 
saglasno Zakonu o zaštiti ličnih podataka ("Službeni 
glasnik BiH", br. 49/06, 76/11 i 89/11). 
II - UVJETI PROSTORA 
Liječnička ordinacija i ordinacija porodične 
medicine 
Član 18. 
(1) Liječnička ordinacija mora imati slijedeći prostor: 
1) prostoriju za pregled bolesnika, 
2) zajedničku prostoriju za pripremu, intervencija i 
medicinsku dokumentaciju, 
3) čekaonicu, 
4) sanitarni čvor. 
(2) Ukoliko liječnička ordinacija iz stava (1) ovog 
člana osniva priručni laboratorij za osnovne 
laboratorijske pretrage u smislu člana 163. stav 2. 
Zakona, potrebno je osigurati prostor ili dio prostora u 
prostoru iz tačke 2) stav (1) ovog člana za te namjene. 
(3) Zdravstveni radnici koji obavljaju grupnu privatnu 
praksu, mogu imati zajedničke prostorije iz stava (1) 
tač. 2), 3) i 4) ovog člana. (4) Prostorije iz stava (1) 
tačka 1) zajednički mogu koristiti dva liječnika, 
ukoliko rade u dvije smjene. (5) Ordinacija porodične 
medicine mora ispunjavati uvjete prostora predviđene 
članom 27. Pravilnika o bližim uvjetima prostora, 
opreme i kadra za osnivanje i obavljanje zdravstvene 
djelatnosti u zdravstvenim ustanovama. 
Ordinacija doktora stomatologije za polivalentnu 
stomatološku zaštitu 
Član 19. 



(1) Ordinacija doktora stomatologije za polivalentnu 
stomatološku zaštitu mora imati slijedeće prostorije: 
1) prostoriju za pregled i obradu bolesnika, 
2) čekaonicu, 
3) sanitarni čvor. 
(2) U okviru prostora stomatološke ordinacije za 
polivalentnu stomatološku zaštitu mogu se organizirati 
najviše dvije funkcionalne stomatološke jedinice koje 
moraju biti fizički odvojene. 
(3) Ukoliko se, uz stomatološku ordinaciju za 
polivalentnu stomatološku zaštitu osniva i 
zubotehnički laboratorij za potrebe stomatološke 
ordinacije, potrebno je da zubotehnički laboratorij 
ispuni uvjete prostora iz člana 33. ovog pravilnika. 
III - UVJETI PROSTORA ZA RAD POJEDINIH 
DJELATNOSTI U PRIVATNOJ PRAKSI 
ODNOSNO GRUPNOJ PRIVATNOJ PRAKSI 
Član 20. 
(1) Specijalistička ordinacija mora ispunjavati uvjete u 
pogledu prostora propisane članom 18. ovog 
pravilnika, osim u slučajevima u kojima medicinsko-
tehnička oprema zahtijeva posebne dodatne prostorne 
uvjete. 
(2) Za obavljanje hirurških djelatnosti u 
specijalističkim ordinacijama, osim prostorija 
navedenih u članu 18. ovog pravilnika, potrebno je 
osigurati i odvojen prostor za hirurške zahvate male 
hirurgije koji zadovoljavaju osnovne namjenske uvjete. 
(3) Hirurški zahvati iz stava (2) ovog člana se 
obavljaju isključivo u lokalnoj anesteziji. 
Član 21. 
Ukoliko privatna praksa odnosno grupna privatna 
praksa obavlja i djelatnost alternativne medicine, 
pored uvjeta propisanih ovim pravilnikom, potrebno je 
da ispuni uvjete iz Zakona i Pravilnika o bližim 
uvjetima, načinu, postupku obavljanja metoda i 
postupaka alternativne medicine u zdravstvenoj 
ustanovi, odnosno privatnoj praksi ("Službene novine 
Federacije BiH", broj 79/13), te pribavi odobrenje 
Ministarstva saglasno članu 47. stav 2. Zakona. 
Član 22. 
Ukoliko privatna praksa odnosno grupna privatna 
praksa obavlja poslove ultrazvučne dijagnostike, 
potrebno je osigurati dio prostora za ultrazvučnu 
dijagnostiku. 
Član 23. 
Za obavljanje poslova rendgen dijagnostike, potrebno 
je ispuniti uvjete prostora predviđene Zakonom o 
radijacijskoj i nuklearnoj sigurnosti u Bosni i 
Hercegovini, kao i pravilnicima donijetim na osnovu 
tog zakona. 
Član 24. 
(1) Zdravstveni radnici sa završenim fakultetom 
zdravstvenih studija, i to diplomirana medicinska 
sestra-tehničar, diplomirani sanitarni inžinjer i 
diplomirani fizioterapeut, za obavljanje poslova svog 
stručnog naziva moraju osigurati prostor iz člana 18. 
ovog pravilnika, a koji zadovoljava osnovne 
namjenske uvjete za obavljanje poslova njihovog 
stručnog naziva u privatnoj praksi odnosno grupnoj 
privatnoj praksi. 
(2) Za obavljanje privatne prakse diplomiranog 

inžinjera medicinske radiologije potrebno je osigurati 
slijedeći prostor: prostor za rendgen preglede, 
prostoriju za razvijanje filmova, prostoriju za CT 
dijagnostiku i prostoriju za pripremu pacijenta koji 
ispunjava uvjete propisane Zakonom o nuklearnoj i 
radijacijskoj sigurnosti u Bosni i Hercegovini i 
propisima donijetim na osnovu tog zakona. 
(3) Za obavljanje privatne prakse diplomiranog 
fizioterapeuta potrebno je osigurati dovoljan broj 
prostorija za različite vidove fizikalne terapije, prostor 
za presvlačenje, čekaonicu i sanitarni čvor. 
(4) Za obavljanje privatne prakse diplomiranog 
inžinjera medicinsko-laboratorijske dijagnostike 
potrebno je osigurati prostor laboratorije predviđen u 
čl. 29. i 30. ovog pravilnika, u zavisnosti da li se 
obavlja privatna praksa u okviru medicinsko-
biohemijskog odnosno mikrobiološkoparazitološkog 
laboratorija. 
(5) Medicinska sestra-tehničar-svih profila za 
obavljanje poslova svog stručnog naziva, mora imati 
prostoriju odnosno prostor koji zadovoljava osnovne 
namjenske uvjete za obavljanje poslova njihovog 
stručnog naziva u privatnoj praksi odnosno grupnoj 
privatnoj praksi. 
(6) Zubni tehničar za obavljanje poslova svog 
stručnog naziva mora osigurati prostor iz člana 33. 
ovog pravilnika. 
Član 25. 
Doktor medicine - specijalista fizijatar za obavljanje 
poslova fizikalne terapije i rehabilitacije, pored 
prostora iz člana 18. ovog pravilnika, mora imati: 
1) dovoljan broj prostorija za različite vidove fizikalne 
terapije, 
2) prostor za presvlačenje, 
3) čekaonicu, 
4) sanitarni čvor. 
Član 26. 
Doktor medicine - specijalista nuklearne medicine za 
obavljanje poslova nuklearne medicine, pored prostora 
iz člana 18. ovog pravilnika, mora osigurati i prostor 
za priručni laboratorij za obavljanje laboratorijskih 
analiza hormona, tumorskih markera i sl., a da se pri 
tome ne koriste otvoreni izvori radioaktivnog zračenja 
(zatvoreni sistem). 
Član 27. 
(1) Doktor medicine - specijalista radiodijagnostike, 
pored prostora iz člana 18. ovog pravilnika, mora 
imati slijedeće prostorije: 
1) prostoriju za rendgen preglede, 
2) prostoriju za razvijanje filmova, 
3) prostoriju odnosno dio prostora za ultrazvučnu 
dijagnostiku, 
4) prostoriju odnosno dio prostora za pripremu 
pacijenta. 
(2) Ukoliko specijalista iz stava (1) ovog člana obavlja 
poslove svog stručnog naziva izvan konvencionalne 
rtg dijagnostike i ultrazvučne dijagnostike, potrebno je 
osigurati dodatne prostorne uvjete za ovu dijagnostiku, 
saglasno pravilima struke. 
(3) Prostor iz st. (1) i (2) ovog člana mora ispunjavati i 
uvjete propisane Zakonom o nuklearnoj i radijacijskoj 
sigurnosti u Bosni i Hercegovini i propisima donijetim 



na osnovu tog zakona. 
Član 28. 
Doktor medicine - specijalista radioterapije i 
onkologije, pored prostora iz člana 18. ovog pravilnika, 
mora osigurati i dodatne prostorne uvjete za 
obavljanje poslova svog stručnog naziva saglasno 
zahtjevima za dijagnostiku i terapiju, a u smislu člana 
149. Pravilnika o bližim uvjetima prostora, opreme i 
kadra za osnivanje i obavljanje zdravstvene djelatnosti 
u zdravstvenim ustanovama. 
Član 29. 
Medicinsko-biohemijski laboratorij mora imati 
slijedeće 
prostorije: 
1) prostoriju za prijem pacijenata i materijala 
2) radni laboratorij analitički prostor, 
3) prostor za izdavanje nalaza, 
4) prostor za odlaganje infektivnog materijala, 
5) prostoriju za pranje, sušenje i sterilizaciju posuđa, 
6) prostor za administrativne poslove, 
7) sanitarni čvor. 
Član 30. 
Mikrobiološko-parazitološki laboratorij mora imati 
slijedeće prostorije: 
1) čekaonicu, 
2) prostoriju za uzimanje uzoraka, 
3) laboratorijski prostor za obradu uzoraka sa 
izolacijom uzročnika iz sigurnosne grupe II (bez M. 
tbc. i Legionella), 
4) ako laboratorij radi dijagnostiku metodama 
molekularne biologije, tada su potrebne još najmanje 
tri posebne prostorije, i to: jedna prostorija za 
pripremu reagensa, druga prostorija za amplifikaciju, 
treća prostorija za detekciju amplifikata, ili veća 
prostorija sa dvije komore za sterilan rad, 
5) ako laboratorij radi serološke pretrage potrebno je 
osigurati odgovarajući prostor, 
6) prostoriju za dekontaminaciju, sterilizaciju i pranje 
posuđa, 
7) prostoriju za pripremu podloga i reagensa ili 
priručno skladište za gotove podloge i nezapaljive 
reagense, 
8) sanitarni čvor za osoblje i pacijente. 
Član 31. 
Citološki laboratorij osigurava sljedeći prostor: 
1) čekaonicu, 
2) prostoriju za prijem materijala, 
3) prostor za pripremu, uzorkovanje i obradu uzoraka, 
4) prostor za histohemijsko i imunhistohemijsko 
bojenje uzoraka, 
5) prostoriju za odlaganje citoloških preparata i 
pisanih nalaza, 
6) sobu za rad citoskrinera, 
7) priručno skladište za lako zapaljivi materijal, 
8) sanitarni čvor za osoblje i pacijente. 
Član 32. 
Patohistološki laboratorij osigurava sljedeće: 
1) prostoriju za prijem materijala, 
2) prostor za pripremu i obradu tkiva, 
3) prostor za rezanje i bojenje uzorka, 
4) prostoriju ili odgovarajuće ormare za odlaganje 
histoloških preparata, parafinskih blokova i pisanih 

nalaza, 
5) prostoriju za čuvanje hemikalija s prirodnom 
ventilacijom ili ormar sa aktivnom ventilacijom, 
6) sanitarni čvor za osoblje i pacijente. 
Član 33. 
(1) Zubotehnički laboratorij mora imati slijedeće 
prostorije: 
1) prostor za prijem materijala i stranaka, 
2) prostoriju za čisto, 
3) odvojeni prostor za nečisto, 
4) priručno skladište odnosno odgovarajući ormar za 
lako zapaljivi i drugi materijal, 
5) sanitarni čvor. 
(2) Izuzetno, ako se uz stomatološku ordinaciju osniva 
zubotehnički laboratorij za potrebe privatne prakse, a 
koji zajedno čine jedinstvenu funkcionalnu cjelinu, 
prostor ordinacije povećava se najmanje za prostoriju 
za modeliranje, livenje i gips tehniku. 
Član 34. 
(1) Ortodontski laboratorij u pogledu prostora mora 
zadovoljavati uvjete iz člana 19. ovog pravilnika. 
(2) Izuzetno, ako se uz ordinaciju specijaliste 
ortodoncije osniva ortodontski laboratorij koji zajedno 
čine jedinstvenu funkcionalnu cjelinu, prostor 
ordinacije povećava se za prostor za laboratorijsku 
djelatnost. 
IV - UVJETI OPREME 
Liječnička ordinacija 
Član 35. 
(1) Liječnička ordinacija mora imati slijedeću opremu: 
1) kompjuter sa printerom, metalni ormar za 
zdravstvene kartone pacijenata sa ključem, radni stol 
za liječnika, radni stol za medicinsku sestru, stolicu za 
liječnika i medicinsku sestru sa podešavanjem visine i 
mogućnošću pokretanja, stolicu za pacijenta u 
prostoriji za pregled pacijenta i u prostoriji za 
medicinsku obradu, garderobne vješalice u prostoriji 
za pregled pacijenta i prostoriji za medicinsku obradu, 
telefon, tlakomjer sa različitim širinama manžeta, 
sterilizator, ležaj za pregled pacijenata, paravan, ormar 
za instrumente i lijekove, stolić za instrumente, posuda 
za toplomjer, toplomjer oralni/rektalni set, stetoskop 
(slušalice), inhalator, oprema za malu hirurgiju, 
špatule za pregled ždrijela za jednokratnu upotrebu, 
plahte za jednokratnu upotrebu, rukavice za 
jednokratnu upotrebu, plastičnu posudu za medicinski 
otpad i posude za ostali otpad, komplet lijekova za 
terapiju anafilaktičkog šoka, 
(2) U ordinacijama u kojima se parenteralnim putem 
izvode dijagnostički i terapijski postupci, a kojima nije 
dostupna oprema sa kojom moraju započeti 
kardiopulmonalnu reanimaciju u roku od tri minute, 
po pravilima struke, potrebno je osigurati: defibrilator 
sa ekranom, pulsni oksimetar, otvarač za usta, 
laringoskop sa špatulama različitih veličina, Magilova 
kliješta, samošireći mijeh za umjetnu ventilaciju, 
maske različitih veličina, sukcijski uređaj za 
održavanje prohodnosti dišnih putova sa pripadajućim 
kateterima, orofaringealne i nazofaringealne tubuse, 
aspirator, kateteri za jednokratnu upotrebu, bocu O2 sa 
dozatorom i raspršivačem. 
(3) U ordinaciji u kojoj se obavljaju mali hirurški 



zahvati u lokalnoj anesteziji potrebno je osigurati 
opremu iz stava (2) ovog člana. 
(4) Ukoliko se u liječničkoj ordinaciji obavljaju 
poslovi ultrazvučne dijagnostike potrebno je osigurati 
ultrazvučni aparat sa odgovarajućim sondama i 
ležajem za pregled pacijenta. 
Ordinacija porodične medicine 
Član 36. 
(1) Ordinacija porodične medicine mora imati opremu 
iz člana 35. ovog pravilnika, kao i opremu iz člana 28. 
Pravilnika o bližim uvjetima prostora, opreme i kadra 
za osnivanje i obavljanje zdravstvene djelatnosti u 
zdravstvenim ustanovama, te liječničku torbu. 
(2) Liječnička torba mora biti izrađena od materijala 
otpornog na mehanička oštećenja, težine primjerene 
čestom prenosu, odgovarajuće veličine sa unutrašnjim 
prostorom primjerenim smještaju opreme i pribora, sa 
stalnim i/ili promjenljivim pregradama. 
 (3) Liječnička torba mora sadržavati: 
1) opremu za dijagnostiku (tlakomjer s manžetama za 
odrasle i za djecu, slušalice, neurološki čekić, 
svjetiljku za pregled pupile, termometar, glukometar i 
test trakice za urin), 
2) lijekove za parenteralnu primjenu uz obaveznu 
antišok terapiju, 
3) pribor za primjenu ampuliranih lijekova (šprice za 
jednokratnu upotrebu, igle, povesku, komprese od 
gaze, dezinfekcijsko sredstvo i sl.), 
4) lijekove za peroralnu upotrebu, 
5) instrumente (makaze, anatomska i hiruršku pincetu, 
pean, skalpel), 
6) punkcijske igle (nekoliko dimenzija), 
7) sterilne urinarne katetere različitih promjera, 
8) zavojni materijal (sterilne gaze, zavoji, elastični 
zavoj, vata), 
9) mikroporne trake (nekoliko dimenzija), 
10) pribor za standardnu zaštitu od infekcija (rukavice, 
maske, naočale). 
(4) Ukoliko se u ordinaciji porodične medicine obavlja 
i zdravstvena zaštita dojenčadi i male djece, mora se 
osigurati i oprema saglasno zahtjevima za obavljanje 
ove djelatnosti. 
Stomatološka ordinacija za polivalentnu 
stomatološku zaštitu 
Član 37. 
(1) Stomatološka ordinacija za polivalentnu 
stomatološku zaštitu mora imati slijedeću opremu i 
instrumentarij: garderobni ormar, pisaći sto sa 
ladicama i pokretne stolice, metalni ormar sa 
ključevima (za medicinsku dokumentaciju), pult i 
ormarići za male aparate, ormar za materijal i 
medikamente, kompresor, hirurški aspirator, motorna 
fiziološka stolica za pacijenta, terapeutska (radna) 
stolica za stomatologa i sestru, unit aparat sa dva 
kompleta nasadnih instrumenata, pokretni stolić za 
instrumente, suhi sterilizator i autoklav sa postoljem,  
komplet instrumenata za pregled i restaurativnu 
stomatologiju (min. 10), osnovni set za 
paradontologiju, nasadnik za UZ skidanje naslaga sa 
nastavcima, kašike za otiske i drugi pomoćni 
instrumentarij za protetiku, instrumenti za endodonciju, 
negatoskop, mikser za amalgam, lampe za 

polimerizaciju, ispitivač vitaliteta, termokauter, 
komplet kliješta za ekstrakciju i drugi prateći 
instrumentarij, kao i karpul šprice i anesteziju. 
(2) Stomatološka ordinacija mora imati jednokratne 
komprese za pacijente, jednokratne maske, rukavice, 
dispenzer za dezinfekciju ruku, posude za dezinfekciju 
instrumenata, posude za oštri otpad i infektivni 
materijal, kantu za otpatke sa pedalom. 
(3) Stomatološka ordinacija mora imati komplet za 
terapiju anafilaktičkog šoka i jednokratne komprese. 
(4) U stomatološkoj ordinaciji za preventivnu i dječiju 
stomatologiju treba predvidjeti opremu za edukaciju iz 
oralne higijene. 
(5) Suhi sterilizator i autoklav sa postoljem mogu biti 
zajednički za više stomatoloških ordinacija. 
(6) Ukoliko se u stomatološkoj ordinaciji obavlja i 
rendgen dijagnostika potrebno je osigurati i slijedeću 
opremu, i to: stolica, negatoskop, rendgen aparat 
dentalni i aparat za razvijanje rendgen filmova. 
Ukoliko stomatološka ordinacija ima radioviziografiju 
(RVG) nije potrebno da posjeduje aparat za razvijanje 
snimaka. 
Specijalistička ordinacija medicine rada i sporta 
Član 38. 
(1) Specijalistička ordinacija medicine rada, pored 
opreme liječničke ordinacije predviđene u članu 35. 
ovog pravilnika, potrebno je da osigura i slijedeću 
opremu: perkusijski čekić, otoskop, oftalmoskop, 
EKG, dinamometar, kaliper, komplet za 
antropometriju, tabele za ispitivanje oštrine vida i 
raspoznavanje boja, Ischiara tabele, test-audiometar, 
vaga i visinomjer, negatoskop, ortoreter, spirometar, 
vibraciona viljuška, glukometar, test trake za urin, 
pribor za uzimanje uzoraka za medicinskobiohemijske 
analize i mikrobiološke pretrage, alkotest aparat, set 
testova na droge. 
(2) Ukoliko se u ordinaciji iz stava (1) ovog člana 
obavljaj poslovi i medicine rada za potrebe ocjene 
radne i sportske sposobnosti uz uvjete iz stava (1) 
ovoga člana mora se osigurati i slijedeća oprema: 
ergometar (pokretna traka ili bicikl ergometar), 
defibrilator sa ekranom, aparat za davanje kisika, bocu 
O2, rezervnu bocu O2, samošireći mijeh za umjetnu 
ventilaciju, maske različitih veličina, stalak za infuzije, 
setovi za infuzije, aspirator, orofaringealni mijeh i 
maske u različitim veličinama za umjetnu ventilaciju 
(za dijete i odraslog), set za reanimaciju, čeono 
ogledalo ili izvor hladnog svjetla, spekulume za 
pregled nosnih šupljina, ručnu baterijsku lampu, 
liječničku torbu. 
Specijalističke ordinacije 
Član 39. 
Osim opreme iz člana 35. ovoga pravilnika, ordinacija 
pojedinih specijalističkih djelatnosti mora imati i 
slijedeću opremu: 
1) Ordinacija djelatnosti interne medicine: 
- EKG uređaj s defibrilatorom sa sinhronim praćenjem 
i kardioverzijom i štampačem, pulsni oksimetar, 
prenosni komplet za umjetnu ventilaciju i održavanje 
prohodnosti dišnih putova, samošireći mijeh za 
umjetnu ventilaciju i maske u različitim veličinama za 
umjetnu ventilaciju, orofaringealne tubuse u različitim 



veličinama, otvarač za usta, Magilova kliješta, 
aspirator, kateter za jednokratnu upotrebu, bocu O2 sa 
dozatorom i raspršivačem, pribor za punkciju, pribor 
za lokalnu anesteziju, pribor za ispiranje želuca i 
hirurške rukavice, negatoskop, vagu za mjerenje 
tjelesne težine, visinomjer, platneni metar, aspirator, 
oftalmoskop, otoskop, urinarne katetere za 
jednokratnu upotrebu različitih promjera, spirometar, 
irigator, komprese, te pribor za uzimanje materijala za 
hematološke, bakteriološke, parazitološke, citološke i 
druge pretrage, ukoliko se obavljaju zdravstvene 
usluge - uzimanje materijala za hematološke, 
bakteriološke, parazitološke, citološke i druge pretrage. 
2) Ordinacija djelatnosti pedijatrije: 
- stol za previjanje dojenčadi, vagu za tjelesnu težinu 
za dojenčad sa dužinometrom, vagu za veću djecu, 
visinometar, otoskop, oftalmoskop, stalak za infuzije, 
bebi sisteme, pribor za uzimanje uzoraka za 
medicinsko-biohemijske i mikrobiološke pretrage ako 
se rade ove usluge, platneni metar, bebi test za ocjenu 
razvoja djeteta, negatoskop, aparat za inhalacionu 
terapiju, pribor za male hirurške intervencije, stalak za 
infuziju, frižider, prenosni EKG uređaj sa 
defibrilatorom i štampačem, pulsni oksimetar, 
prenosni komplet za umjetnu ventilaciju i održavanje 
prohodnosti dišnih putova: maske i samošireći 
mijehovi u različitim veličinama za umjetnu 
ventilaciju, orofaringealne tubuse u različitim 
veličinama, otvarač za usta, Magilova kliješta, 
aspirator, kateter za jednokratnu upotrebu bocu O2 sa 
dozatorom i raspršivačem, pribor za punkciju, pribor 
za lokalnu anesteziju, pribor za ispiranje želuca i 
hirurške rukavice. 
3) Ordinacija djelatnosti infektologije: 
- EKG uređaj, negatoskop, vagu za mjerenje tjelesne 
težine, visinomjer, oftalmoskop, otoskop, čeono 
ogledalo, ogledalo za grkljan, urinarne katetere za 
jednokratnu upotrebu različitih promjera, pribor za 
torakalnu punkciju i drenažu, pribor za lumbalnu 
punkciju, sprirometar, irigator, pribor za ispiranje 
želuca i hirurške rukavice, komprese, te pribor za 
uzimanje materijala za medicinsko-biohemijske, 
bakteriološke, parazitološke, citološke i druge 
pretrage. 
4) Ordinacija djelatnosti anesteziologije, 
reanimatologije i intenzivnog liječenja (sa liječenjem 
boli): 
- prenosni EKG uređaj sa defibrilatorom i štampačem, 
pulsni oksimetar, prenosni komplet za umjetnu 
ventilaciju i održavanje prohodnosti dišnih putova, 
maske i mijeh u različitim veličinama za artificijelnu 
ventilaciju, orofaringealne, nazofaringealne i 
endotrahealne tubuse u različitim veličinama, 
laringoskop sa tri veličine špatula, otvarač za usta, 
Magilova kliješta, aspirator, kateter za jednokratnu 
upotrebu, bocu O2 sa dozatorom i raspršivačem, pribor 
za punkciju, pribor za lokalnu anesteziju, pribor za 
ispiranje želuca i hirurške rukavice. 
5) Ordinacija djelatnosti dermatovenerologije: 
- ginekološki stol, reflektor, mikroskop, termokauter, 
vaginalne spekule, cervikalna kliješta, kohleju, igle za 
punkciju, epilacijske pincete, savijene i ravne makaze, 

skalpele, lancete, povećalo, dermatoskop, pribor za 
uzimanje materijala za laboratorijske pretrage, 
hirurške rukavice. 
6) Ordinacija djelatnosti neurologije: 
- muzičku viljušku za ispitivanje osjeta vibracije, 
oftalmoskop, povećalo, ručnu baterijsku lampu, 
perkusijski čekić, zaporni sat, pribor za lumbalnu 
punkciju, pribor za lokalnu anesteziju i pribor za 
uzimanje materijala za laboratorijske pretrage. 
7) Ordinacija djelatnosti psihijatrije: 
- opremu saglasno članu 35. ovog pravilnika, osim 
sterilizatora. 
8) Ordinacija djelatnosti 
pulmologije/pneumoftiziologije: 
- pulsni oksimetar, pick flow metar, pribor za 
uzimanje materijala za bakteriološke i citološke 
pretrage, sterilne hirurške rukavice, aspirator, inhalator, 
pribor za torakalnu punkciju i drenažu, pribor za 
lokalnu anesteziju i komprese,- za funkcionalnu 
respiratornu dijagnostiku i alergijska ispitivanja 
osigurava se i: spirometar, set za alergološka 
ispitivanja, body pletizmograf, EKG aparat i 
negatoskop. 
9) Ordinacija djelatnosti porodične medicine: 
- opremu saglasno članu 36. ovog pravilnika. 
10) Ordinacija djelatnosti hirurgije: 
- sto za manje intervencije, dvoestepenik, rektoskop, 
sonde, kateter, negatoskop, hirurške i anatomske 
pincete, skalpele, hirurške makaze, hirurške igle i 
konac, iglodržač, hirurške rukavice, pribor za 
obavljanje malih hirurških zahvata samo u lokalnoj 
anesteziji, pribor za punkciju i lokalnu blokadu, pribor 
za lokalnu anesteziju, aspirator, hvataljku za jezik, 
stalak za infuzije, setove za infuziju, pribor za 
uzimanje materijala za laboratorijske pretrage. 
11) Ordinacija djelatnosti ortopedije: 
- sto za manje intervencije, dvostepenik, pribor za 
lokalnu anesteziju, negatoskop, hirurške i anatomske 
pincete, skalpele, hirurške makaze, hirurške igle i 
konac, iglodržač, hirurške rukavice, pribor za 
obavljanje malih hirurško-ortopedskih zahvata samo u 
lokalnoj anesteziji, pribor za ortopedska mjerenja, 
pribor za punkciju i lokalnu blokadu, pribor za 
uzimanje materijala za laboratorijske pretrage, udlage 
raznih veličina, pribor za gipsanje i skidanje gipsa. 
12) Ordinacija djelatnosti urologije: 
- urinarne katetere za jednokratnu upotrebu raznih 
promjera, pribor za punkciju mokraćnog mjehura, 
cistoskop sa sopstvenim izvorom svjetla, uretroskop, 
kliješta, sondu, dilatatore, pribor za uzimanje 
materijala za laboratorijske pretrage, iglodržač, 
hirurške igle i konac, hirurške makaze, skalpele, 
hirurške rukavice, irigator, rektoskop, vaginalne 
spekule, negatoskop. 
13) Ordinacija djelatnosti ginekologije: 
- ginekološki stol, dvostepenik, negatoskop, vaga sa 
visinomjerom, metar, reflektor, kolposkop, aparat za 
krioterapiju, kadriotokograf, elektrokauter, pH metar, 
prednje i stražnje vaginalne spekulume, mikroskop, 
pelvimetar, kliješta za uterus, cervikalna kliješta, 
Pinardou drvenu slušalicu za slušanje otkucaja 
fetalnog srca, dilatator (Hegar), pribor za uzimanje 



brisa po Papanikolaou i pribor za uzimanje vaginalnih 
i cervikalnih briseva, kliješta za biopsiju, te pribor za 
slanje bioptičkog materijala u laboratorij, doboši, 
pribor za fiksaciju i slanje materijala na citološki 
pregled, pribor za uzimanje materijala za 
mikrobiološke i medicinskobiohemijske pretrage, 
kohleju, instrumente za male ginekološke zahvate 
samo u lokalnoj anesteziji, ginekološke kirete, irigator, 
kasete sa instrumentima, iglodržač, hirurške igle i 
konac, hirurške makaze, skalpel, komprese, 
glukometar, test trake za urin, urinarne katetere za 
jednokratnu upotrebu raznih promjera. 
14) Ordinacija djelatnosti otorinolaringologije: 
- sto radni specijalni za ORL, laringoskop, inhalator, 
hvataljku za jezik, spekulume za nos i uho, otoskop, 
ogledalo za grkljan, čeono ogledalo, povećalo, 
štrcaljku za ispiranje uha, pribor za vađenje stranih 
tijela iz nosa i uha, lancete za paracentezu, hirurške 
makaze i pincete, skalpel, aspirator, instrumentarij za 
uzimanje materijala za biopsiju, pribor za uzimanje 
brisa nosa, uha ždrijela, test-audiometar, set bočicu za 
ispitivanje sposobnosti osjeta mirisa, te muzičke 
viljuške za ispitivanje vibracije, sterilne hirurške 
rukavice i suzi sterilizator, O2 u boci, ambu balon sa 
maskama, orofaringealni tubusi, mikroskop za ORL 
preglede. 
15) Ordinacija djelatnosti oftalmologije: 
- tabele za ispitivanje oštrine vida i boja, probni set 
korekcionih stakalaca, ofralmoskop, skijaskop, 
tonometar po Schiotzu ili nonkontakt tonometar, 
Goldmanov tonometar, biomikroskop, 
keratorefraktometar, fokometar, keratometar, 
zamračeni prostor za pregled očne pozadine, 
egzoftalmometar (po Hertelu), instrumentarij, 
sterilizator, lupa, staklene štapiće za oči, pribor za 
male okulističke zahvate samo u lokalnoj anesteziji, 
komprese, sterilne hirurške rukavice, te po 
mogućnosti: ultrazvučni aparat, kompjuterizovani 
perimetar, OCT, fundus kamera. 
16) Ordinacija djelatnosti radiodijagnostike: 
- prostor i rendgenski uređaj analogne ili digitalne 
tehnologije, ili drugi dijagnostički slikovni uređaj 
moraju zadovoljavati uvjete saglasno posebnim 
propisima o zaštiti od jonizirajućeg zračenja, - 
negatoskop, kompjuter sa mogućnošću pohrane 
slikovnog materijala, obavezna dozimetrija osoblja 
kao i zaštitna sredstva od jonizirajućeg zračenja za 
radnike i pacijente. 
17) Ordinacija djelatnosti radioterapije i onkologije: 
- radiološku i radioterapijsku opremu sukladno 
zahtjevima za dijagnostiku i terapiju, a ostalu opremu 
saglasno području te djelatnosti koju obavlja. 
18) Ordinacija djelatnosti nuklearne medicine: 
- prostor za korištenje umjetnih radioaktivnih tvari u in 
vivo i in vitro dijagnostici i liječenju te prostor za 
komplementarne metode i druge tehnike koje su u vezi 
sa primjenom nuklearne fizike u medicini, a saglasno 
važećim propisima; osigurati tzv. "vrući prostor" u 
kome se obavlja priprema radioizotopa (radiofarmaka) 
koji mora biti propisno osiguran od radioaktivnosti 
saglasno važećim propisima o zaštiti od zračenja, - 
gama kameru, ostalu opremu sukladno posebnim 

zahtjevima za dijagnostiku i terapiju u djelatnosti 
nuklearne medicine. 
19) Ordinacija djelatnosti fizikalne medicine i 
rehabilitacije: 
- pribor za punkciju i lokalne blokade, negatoskop, 
ležaj za pregled, pribor za fizijatrijsku dijagnostiku 
(čekić, metar, uglomjer, dinamometar, libela, visak). 
Član 40. 
Osim opreme iz člana 37. ovoga pravilnika, privatne 
specijalističke stomatološke ordinacije moraju imati i 
slijedeću opremu: 
1) Ordinacija oralne medicine i parodontologije: 
- ultrazvučni aparat za skidanje naslaga, minimalni 
hirurški komplet, strugače za kosti, komplet 
instrumenata za parodontologiju, airflow, makaze za 
gingivu (ravne i savijene), instrumenti za 
supragingivalni kamenac, elektrokauter ili laser za 
meka tkiva, ispitivač vitaliteta, model za 
demonstraciju oralne higijene. 
2) Ordinacija maksilofacijalne hirurgije: 
- hirurške i anatomske pincete, hirurške makaze, 
skalpeli, hirurške igle i iglodržači, set za obavljanje 
malih hirurških zahvata, pribor za punkciju i lokalnu 
blokadu, pribor za lokalnu anesteziju, kliješta za kost, 
termokauter, hirurške rukavice, suhi sterilizator, 
zavojni materijal, kompresivni zavoj, sredstva za 
imobilizaciju i aspirator. 
3) Ordinacija preventivne i dječje stomatologije: 
- metalni prsten, otvarač za usta, dječija kliješta i 
opremu za projekciju edukativnih sadržaja. 
4) Ordinacija oralne hirurgije: 
- operacioni sto ili operacionu fiziološku stolicu, 
aspirator, oksigenator, operacioni reflektor, 
termokauter, negatoskop, kliješta za kost, minimalni 
hirurški komplet, UV-lampa, ekarter, raspatorij, 
anatomske pincete, hirurške makazice, peane, skalpele, 
igle, iglodržače, bubrežnjake, veliki doboš za gazu, 
navlake za nasadnik, hirušku odjeću i komprese. 
5) Ordinacija dentalne patologije i endodoncije: 
- endoboks sa više endodontskih instrumenata, set za 
koferdam, apex lokator, temokauter, ispitivač vitaliteta. 
6) Ordinacija stomatološke protetike: 
- najmanje pet setova kašika za otiske, najmanje pet 
kompleta nasadnih instrumenata i dijamanata za 
brušenje uz brusna tijela, kliješta za protetiku, brusno 
kamenje, borere i frezere (raznih oblika i veličina), 
posudu za dezinfekciju otisaka. 
7) Ordinacija ortodonta: 
- odgovarajući ormar za modeloteku, digitalni 
fotografski aparat, komplet kašika za otiske (veće i 
manje), kliješta za mobilnu ortodonciju, kliješta za 
fiksnu ortodonciju, nosač bravica i bežičnu helio 
lampu. 
8) Ordinacija opće-porodične stomatologije: 
- opremu iz člana 37. ovog pravilnika. 
Član 41. 
Medicinsko-biohemijski laboratorij mora imati 
slijedeću opremu: 
1) Obavezna opća oprema: laboratorijski namještaj, 
kompjuter, telefon, sterilizator, autoklav, hladnjak, 
termostat, deionizator (demineralizator), analitička 
vaga, mikroskop, centrifuga, plastične posude za 



medicinski otpad, posuda za komunalni otpad. Ako je 
osigurano uklanjanje biološkog otpada i priprema 
deionizirane vode putem ugovornog odnosa s 
odgovarajućom ustanovom, autoklav i deionizator nisu 
obavezni. 
2) Specifična oprema medicinsko-biohemijskog 
laboratorija: hematološki brojač (8 - 18 parametara), 
spektrofotometar (340 - 700 nm) - termostatiran, 
biohemijski analizator-selektivni (minimalno 100 
analiza/sat), koagulometar (jednokanalni), analizator 
elektrolita (ako nije sastavni dio biohemijskog 
analizatora), analizator za pregled urina. 
3) U prostoru za prijem i uzimanje materijala: stolica 
za laboranta i stolica za pacijenta, ležaj za pacijenta i 
stalak za uzorke, plastična posuda za otpad. 
4) Prostor za pranje, sušenje i sterilizaciju posuđa: 
sudoper, oprema za pranje, cijeđenje i sušenje posuđa i 
pribora, ormar za čuvanje sredstava i pribora za 
čišćenje i pranje, polica za ostavljanje nečistog posuđa 
i pribora, sterilizator, plastična posuda za otpad. 
Član 42. 
(1) Mikrobiološko-parazitološki laboratorij mora imati 
slijedeću opremu: 
1) sitni pribor za osnovne mikrobiološke pretrage - 
standardna oprema za mikrobiološku obradu (pribor 
i podloge); hladnjak +40C, ledenica -200C, termostat 
(+37)-(+440C), sterilizator za suhu sterilizaciju, 
autoklav za zarazni materijal i podloge, binokularni 
mikroskop s imerzijom, suhim sistemom i rasvjetom, 
stolna laboratorijska centrifuga, analitička i obična 
vaga, lonci za anaerobni uzgoj bakterija ili anaerobni 
termostat, UV lampa, vodena kupelj, pH metar, 
denzitometar, komoru biosigurnosnog nivoa II, 
laboratorijski stolci i namještaj, 2) kompjuter sa 
štampačem. 
(2) Ukoliko bi se u okviru laboratorija iz stava (1) 
ovog člana obavljale i serološko-imunološke analize, 
potrebno je osigurati prateću opremu zavisno od vrste 
seroloških reakcija, i to: elisa procesor i fluoroscentni 
mikroskop. 
Član 43. 
Citološki laboratorij mora imati slijedeću opremu: 
- uređaj za aktivnu ventilaciju, pribor i reagense za 
bojenje, centrifugu, digestor, binokularni mikroskop, 
predmetna i pokrovna stakla, čaše za urin, Petrijeve 
zdjelice i drugo laboratorijsko posuđe prema potrebi, 
laboratorijski sat, hladnjak, metalni ormar za 
lakozapaljive tekućine, ormar za arhiviranje nalaza i 
kartoteku, kompjuter sa štampačem, ormar za 
arhiviranje preparata, stol za punkcije, stolić za 
držanje pribora za punkciju sa: priborom za 
dezinfekciju (dezinfekcijska sredstva i sterilne gaze ili 
vata), priborom za punkcije (razne igle za punkcije 
ovisno o području rada - površnih organa, koštane srži, 
abdominalnih ili torakalnih organa, prostate itd. i 
odgovarajuće štrcaljke), priborom za lokalnu 
anesteziju ovisno o području rada, priborom za pomoć 
u slučaju anafilaktičke reakcije ("antišok terapija"). 
Član 44. 
Patohistološki laboratorij mora imati slijedeću 
opremu: 
- uređaj za aktivnu ventilaciju, pribor i boje, 

binokularni mikroskop, predmetna i pokrovna stakla, 
medije za uklapanje, laboratorijski sat, hladnjak sa 
zamrzivačem, metalni ormar za lako zapaljive 
tekućine, ormar za arhiviranje nalaza, ormar za 
arhiviranje preparata, police za arhiviranje parafinskih 
blokova, mikrotom, histokinet, digestor, vodenu 
kupelj, termostat, posude za bojenje, boje i hemikalije 
za procesiranje tkiva, 
- kompjuter sa štampačem. 
Član 45. 
Zubotehnički laboratorij mora imati slijedeću opremu: 
1) zubotehnički radni stol (s mikromotorom, 
usisivačem, lupom, osvjetljenjem, puhaljkom, 
plamenikom po 1 tehničaru), centralni kompresor, 
sudoper, hladionik, ormar za odlaganje modela,ormar 
s pretincima za zube, pult za odlaganje aparata, 
paralelometar, frez aparat, artikulator prosječnih 
vrijednosti kao i artikulator sa mogućnošću 
podešavanja individualnih vrijednosti, okludator, 
fiksator, precizna vaga, termalna posuda za vosak, 
mjerač debljine voska. 
2) Ljevaonica mora imati: ljevač, peć za 
predgrijavanje, peć za žarenje, postolje i pištolj za 
lemljenje, aparat za mikrolemljenje, punkt-aparat, 
sudoper, napu, pult za aparat. 
3) Gipsaonica i poliraonica moraju imaju imati: silos 
za sadru, silos za uložnu masu, silos za kivete, vibrator, 
obrezivač sadre, aparat za paralelno separiranje 
sadrenih bataljaka, vakumski mješač sadre, aparat za 
paralelno postavljanje kočića u odljev, aparat za 
pjeskarenje (grubi do 250 microna i fini za granulaciju 
od 50 do 125 microna), aparat za elektrolitsko 
poliranje, aparat za poliranje, dvostruki sudoper s 
pultom, pult za aparate, transfer za obrazni luk. 
4) Za polimerizaciju moraju imati: aparat za 
polimerizaciju faseta, kompresor, aparat za 
polimerizaciju proteza, aparat za ispiranje voska, 
hidrauličnu prešu, lonac pod tlakom, sudoper, napu, 
pultove za aparate, paročistač. 
5) Laboratorij mora osigurati slijedeće instrumente i 
alate: artikulator, zubotehnički mikromotor (1 po 
tehničaru), lopatica za sadru, gumi-mješalica, noževi, 
pincete, makaze, kliješta, stalak za brusne elemente, 
kivete, držač objekta za lemljenje, držač lema, lampica 
za špirit, set instrumenata za modeliranje akrilata, 
instrumenti za doziranje praha i tekućina, mjerač 
debljine metala, nasadnik za paralelno stavljanje 
kolčića u kalup, kalupi za modele gumene, posuda za 
odlaganje otisaka, posuda za kiseline, posudica za 
miješanje akrilata, staklena pločica za miješanje, 
staklena pločica s udubljenjem, naočale zaštitne, 
naočale tamne za lijevanje, dentalne mašice za kivete, 
dužinom odgovarajuće peći za žarenje. Peć za pečenje 
dentalnih keramika ili porculana, set dentalne 
keramike sa odgovarajućim ključem boja. Za rad sa 
cirkonom tehničku turbinu ili "high speed" 
mikromotor (brzine preko 80000 RPM) sa 
integriranim vodenim hlađenjem, kistovi za dentalne 
keramike. 
Član 46. 
Ortodonski laboratorij mora imati slijedeću opremu: 
- zubotehnički radni stol (s mikromotorom, usisivačem, 



lupom, osvjetljenjem, puhaljkom, plamenikom), 
kompresor, sudoper, ormar za odlaganje modela, pult 
za odlaganje aparata, silos za gips, vibrator, obrezivač 
gipsa, vakumski mješač gipsa, aparat za poliranje, 
kompresor, napa, aparat za 
ispiranje voska,  
- instrumente i alate: zubotehnički nasadnik, lopaticu 
za gips, gumi-miješalicu, noževe, pincete, makaze, 
kliješta, stalak za brusne elemente, lampicu za špirit, 
kalupe za modele gumene, posudu za odlaganje 
otisaka, posudicu za miješanje akrilata, staklenu 
pločicu za miješanje, staklenu pločicu s udubljenjem, 
naočale zaštitne, 
- poliklav aparat, kompresor, kliješta za ortodonsku 
tehniku. 
Član 47. 
(1) Diplomirana medicinska sestra-tehničar u svom 
poslovnom prostoru mora imati slijedeću opremu: 
- radni stol, stolica, stolicu za pacijenta, ormar za 
instrumente i lijekove, stolić za instrumente, 
higijensku kantu za otpadni materijal, suhi sterilizator, 
posudu s metalnim poklopcem, posudu za instrumente, 
posudu s poklopcem za vatu, emajlirani bubrežnjak, 
sestrinsku torbu, plahte, pokrivače, gumeno platno, 
komprese, rukavice, čaše za mokraću, mokraćni 
kateter za jednokratnu upotrebu, enzimatske papiriće 
(test-trake, testtablete), tlakomjer, slušalice, toplomjer, 
ručnu baterijsku svjetiljku, štrcaljke za jednokratnu 
upotrebu i igle, hvataljke za instrumente, anatomske i 
hirurške pincete, špatule i porculanske čaše za špatule, 
kompresivni zavoj, sredstva za imobilizaciju i zavojni 
materijal. 
(2) Opremu iz stava (1) ovog člana mora imati i 
medicinska sestra-tehničar. 
Član 48. 
(1) Diplomirani fizioterapeut u svome poslovnom 
prostoru mora imati slijedeću opremu: 
- zavisno o vrsti usluga iz oblasti fizikalne terapije i 
reahbilitacije potrebno je imati: sprave za medicinsku 
gimnastiku, elektroterapiju i hidroterapiju, parafin i 
fango sa odgovarajućim posudama, ležaj za 
kineziterapiju i dr. 
(2) Opremu iz stava (1) ovog člana mora imati i 
fizioterapeuttehničar. 
Član 49. 
(1) Diplomirani inžinjer medicinske radiologije mora 
osigurati opremu, u zavisnosti od vrste usluge iz 
oblasti medicinske radiologije koju obavlja, i to: rtg 
aparat, aparat za razvijanje filmova, CT aparat, antišok 
terapija, aparat za kisik, set za intubaciju i dr. 
(2) Diplomirani inžinjer medicinske radiologije 
odgovoran je za stvaranje odnosno izradu zadane 
radiološke slike odnosno snimka optimalnog kvaliteta 
na radiološkim dijagnostičkim aparatima iz stava (1) 
ovog člana, obavljanje evaluacije kvaliteta dobivenih 
radioloških snimaka, te dostavljanje istih specijalisti 
radiodijagnostike na interpretaciju, kao i njihovo 
odgovarajuće pohranjivanje u digitalnoj arhivi. 
Član 50. 
Diplomirani inžinjer medicinsko-laboratorijske 
dijagnostike mora imati opremu predviđenu za 
laboratorij u čl. 41. i 42. ovog pravilnika, u zavisnosti 

da li se obavlja privatna praksa u okviru medicinsko-
biohemijskog odnosno mikrobiološko-parazitološkog 
laboratorija. 
Član 51. 
Diplomirani sanitarni inžinjer mora osigurati opremu u 
zavisnosti od vrste usluge koje obavlja saglasno svom 
stručnom nazivu. 
Član 52. 
Zubni tehničar mora osigurati opremu iz člana 45. 
ovog pravilnika. 
Član 53. 
(1) Pored navedenih specijalističkih ordinacija, kao i 
dijagnostičkih laboratorija predviđenih ovim 
pravilnikom, mogu se organizirati i subspecijalističke 
ordinacije, kao i laboratorij za pojedinu specifičnu 
laboratorijsku dijagnostiku za koje će Ministarstvo 
pojedinačno cijeniti opravdanost podnijetog zahtjeva. 
(2) U slučaju iz stava (1) ovog člana, ako Ministarstvo 
pozitivno ocijeni pojedinačni zahtjev, a na osnovu 
procjene optimalnih uvjeta prostora i medicinsko-
tehničke opreme saglasno savremenim dostignućima u 
konkretnoj oblasti, Ministarstvo će odobriti obavljanje 
predmetne djelatnosti za koju se podnosi zahtjev. 
V - UVJETI KADRA 
Član 54. 
(1) Zdravstveni radnici koji obavljaju privatnu praksu 
moraju ispunjavati uvjete kadra utvrđene članom 162. 
Zakona. 
(2) Poslove ultrazvučne dijagnostike mogu obavljati 
doktori medicine odnosno doktori stomatologije sa 
dodatnom edukacijom iz ultrazvučne dijagnostike. 
VI - UVJETI ZA OBAVLJANJE GRUPNE 
PRIVATNE PRAKSE 
Član 55. 
Više zdravstvenih radnika koji su nositelji odobrenja 
za privatnu praksu mogu se udružiti u grupnu privatnu 
praksu, na način i pod uvjetima utvrđenim članom 4. 
ovog pravilnika, te ukoliko ispunjavaju uvjete u 
pogledu prostora, opreme i kadra utvrđene ovim 
pravilnikom. 
Član 56. 
Zdravstveni radnici koji se udružuju u grupnu privatnu 
praksu iz člana 55. ovog pravilnika zadržavaju svoju 
nezavisnost i vlastitu odgovornost prilikom obavljanja 
poslova i zadataka u grupnoj privatnoj praksi. 
VII - UVJETI ZA OBAVLJANJE POSLOVA 
PRIVATNE PRAKSE NA OSNOVU POSEBNOG 
UGOVORA SA ZDRAVSTVENOM 
USTANOVOM 
Član 57. 
(1) Privatna praksa odnosno grupna privatna praksa 
može obavljati poslove za koje je registrirana i na 
osnovu posebnog ugovora koji zaključuje sa 
zdravstvenom ustanovom. 
(2) Zdravstvena ustanova dužna je prethodno oglasiti 
zdravstvene usluge za koje traži ugovorni angažman 
sa privatnom praksom odnosno grupnom privatnom 
praksom, te dokumentovati da pružanje ovih 
zdravstvenih usluga ne može na drugačiji način 
osigurati unutar postojećeg kadra u zdravstvenoj 
ustanovi, a što verificira upravni odbor zdravstvene 
ustanove. 



(3) Oglašavanje zdravstvenih usluga iz stava (2) ovog 
člana, nije potrebno ukoliko se zaključuje ugovor sa 
zaposlenicima javne zdravstvene ustanove koji su u 
ranijem periodu bili u radnom odnosu u javnoj 
zdravstvenoj ustanovi, a sada su osnovali privatnu 
praksu odnosno grupnu privatnu praksu, te obavljaju 
poslove privatne prakse odnosno grupe privatne 
prakse u zakupljenom prostoru javne zdravstvene 
ustanove saglasno Zakonu i propisima donijetim na 
osnovu ovog zakona. 
(4) Nakon verifikacije zdravstvenih usluga za koje se 
traži ugovorni angažman sa privatnom praksom 
odnosno grupnom privatnom praksom iz stava (2) 
ovog člana, pristupa se zaključivanju ugovora između 
zdravstvene ustanove i privatne prakse odnosno 
grupne privatne prakse, a kojim se uređuje slijedeće: 
vrste zdravstvenih usluga koje se osiguravaju ovim 
ugovorom; način pružanja ovih zdravstvenih usluga; 
visina i način utvrđivanja naknade za pružanje ovih 
usluga; obveznik uplate utvrđene naknade za pružene 
zdravstvene usluge po ovom osnovu, kao i vrijeme 
trajanja ovog ugovora. (5) Ugovor iz tačke (1) ovog 
člana može imati karakter i formu ugovora o javno-
privatnom partnerstvu. 
VIII - NAČIN I POSTUPAK VERIFIKACIJE 
PRIVATNE PRAKSE ODNOSNO GRUPNE 
PRIVATNE PRAKSE 
Član 58. 
(1) Zahtjev za utvrđivanje ispunjenosti uvjeta prostora, 
opreme i kadra za obavljanje privatne prakse 
Ministarstvu podnosi zdravstveni radnik iz člana 2. 
ovog pravilnika kao budući nositelj odobrenja za 
privatnu praksu. 
(2) Uz zahtjev iz stava (1) ovog člana se prilaže 
slijedeća dokumentacija: 
1) diploma o završenom medicinskom, stomatološkom, 
farmaceutskom, ili farmaceutsko-biohemijskom 
fakultetu, fakultetu zdravstvenih studija. Ukoliko se 
privatna praksa obavlja od strane zdravstvenih radnika 
sa završenom srednjom medicinskom školom, kao i 
srednjom zubotehničkom školom prilaže se 
svjedočanstvo o završenoj srednjo medicinskoj školi 
odnosno srednjoj zubotehničkoj školi, 
2) dokaz o položenom stručnom ispitu u svom 
stručnom zvanju, 
3) dokaz o položenom specijalističkom odnosno 
subspecijalističkom ispitu ukoliko se podnosi zahtjev 
za obavljanje privatne prakse u oblasti specijalističkih 
odnosno subspecijalističkih djelatnosti, 
4) dokaz o dodatnoj edukaciji iz ultrazvučne 
dijagnostike ukoliko se u okviru privatne prakse 
obavljaju poslovi ultrazvučne dijagnostike, 
5) dokaz o posjedovanju rješenja Ministarstva kojim 
se dozvoljava obavljanje metoda i postupaka 
alternativne medicine, ako će se u privatnoj praksi 
odnosno grupnoj privatnoj praksi obavljati i metode i 
postupci alternativne medicine, 
6) licenca za rad izdata od nadležne federalne odnosno 
kantonalne komore iz oblasti zdravstva, a koja je 
registrovana za izdavanje, obnavljanje i oduzimanje 
licence, 
7) dokaz da je državljanin Bosne i Hercegovine sa 

prebivalištem na teritoriji Federacije, 
8) dokaz da je radno sposoban za obavljanje privatne 
prakse, 
9) dokaz da je poslovno sposoban, 
10) dokaz da mu pravosnažnom sudskom presudom ili 
odlukom nadležnog organa nije izrečena mjera 
bezbjednosti ili zaštitna mjera zabrane obavljanja 
zdravstvene zaštite odnosno zaštitna mjera udaljenja 
dok te mjere traju, 
11) dokaz da nije u radnom odnosu, odnosno da ne 
obavlja drugu samostalnu djelatnost, odnosno dokaz o 
najavi prekida radnog odnosa, 
12) dokaz o ispunjavanju uvjeta prostora za obavljanje 
privatne prakse za koju se podnosi zahtjev, uključujući 
i dokaz o vlasništvu odnosno zakupu navedenog 
prostora, 
13) rješenje o pretvaranju stambenog prostora u 
poslovni prostor izdato od nadležnog organa, ukoliko 
se privatna privatna praksa obavlja u navedenom 
prostoru, 
14) sanitarnu saglasnost na prostor izdatu od nadležne 
sanitarne inspekcije, 
15) atest o ispravnosti elektroinstalacija u prostoru, 
16) spisak medicinsko-tehničke opreme sa urednim 
atestima proizvođača i dokazu o redovnom 
servisiranju opreme, što uključuje i dokaz o 
porijeklu opreme (računi, kupoprodajni ugovor, 
ugovor o zakupu medicinske opreme, darovnica i sl.), 
17) dokaz o upisu medicinskog sredstva koji je dio 
opreme u Registar medicinskih sredstava Agencije za 
lijekove i medicinska sredstva Bosne i Hercegovine, 
18) dokazi o uspostavljenom sistemu upravljanja 
medicinskim otpadom u skladu sa važećim 
standardima, što podrazumijeva posjedovanje plana 
upravljanja medicinskim otpadom, opreme i ambalaže 
za zbrinjavanje medicinskog otpada ukoliko se isti 
transportuje do drugog lica, saglasnoZakonu o 
upravljanju otpadom i Pravilniku o upravljanju 
medicinskim otpadom, 
19) pozitivno mišljenje nadležne federalne odnosno 
kantonalne komore koja je registrovana za izdavanje 
mišljenja o opravdanosti osnivanja privatne prakse, 
20) dokaz o uplati kantonalne takse, 
21) dokaz o uplati naknade za rad stručne komisije. 
(3) Ukoliko se podnosi zahtjev za obavljanje privatne 
prakse u stručnom nazivu medicinske sestre-tehničara 
svih profila, kao i zubnog tehničara, potrebno je 
priložiti i ugovor zaključen sa doktorom medicine 
odnosno doktorom stomatologije pod čijim uputama i 
stručnim nadzorom se obavlja posao medicinske 
sestre-tehničara, kao i zubnog tehničara u privatnoj 
praksi, a u smislu člana 164. stav 4. Zakona. 
Član 59. 
(1) Zahtjev za utvrđivanje ispunjenosti uvjeta prostora, 
opreme i kadra za obavljanje grupne privatne prakse 
Ministarstvu podnose zajednički zdravstveni radnici iz 
člana 4. ovog pravilnika koji se udružuju u grupnu 
privatnu praksu. 
(2) Uz zahtjev iz stava (1) ovog člana prilaže se 
slijedeća dokumentacija: 
1) važeće rješenje o verifikaciji osnivanja privatne 
prakse izdato od Ministarstva, a koja se udružuje u 



grupnu privatnu praksu, 
2) dozak o ispunjavanju uvjeta prostora i opreme 
saglasno ovom pravilniku, 
3) zaključen i ovjeren ugovor o partnerstvu 
pojedinačnih privatnih praksi koje se udružuju u 
grupnu privatnu praksu, a u smislu člana 4. stav (4) 
ovog pravilnika. 
Član 60. 
(1) Po prijemu uredno dokumentiranih zahtjeva iz čl. 
58. i 59. ovog pravilnika, kantonalni ministar 
zdravstva (u daljem tekstu: kantonalni ministar) 
imenuje stručnu komisiju od najmanje 3 (tri) člana sa 
zadatkom da kod podnosioca zahtjeva izvrši 
neposredan uvid, te ocijeni ispunjenost uvjeta prostora, 
opreme i kadra za obavljanje privatne prakse odnosno 
grupne privatne prakse. 
(2) Članovi stručne komisije iz stava (1) ovog člana 
moraju biti iz reda zdravstvenih radnika koji imaju 
stručno zvanje iz djelatnosti privatne prakse odnosno 
grupne privatne prakse, u pravilu, specijalista 
određenih oblasti, izuzev člana stručne komisije 
imenovanog ispred Ministarstva. 
(3) Stručna komisija iz stava (1) ovog člana sačinjava 
zapisnik, koji je sastavni dio dokumentacije na osnovu 
koje se izdaje rješenje o ispunjenosti uvjeta prostora, 
opreme i kadra za obavljanje privatne prakse odnosno 
grupne privatne prakse.  
(4) Stručna komisija odgovara za istinitost podataka 
navedenih u zapisniku iz stava (3) ovog člana. 
(5) Članovima stručne komisije pripada naknada čiju 
visinu rješenjem utvrđuje kantonalni ministar. 
Član 61.  
(1) Na osnovu podnijetog dokumentiranog zahtjeva iz 
čl. 58. i 59. ovog pravilnika, a po provedenom 
postupku utvrđenom članom 60. ovog pravilnika, 
Ministarstvo donosi rješenje kojim se utvrđuje 
ispunjenost uvjeta prostora, opreme i kadra za 
obavljanje privatne prakse odnosno grupne privatne 
prakse ili donosi rješenje kojim se zahtjev odbija kao 
neosnovan. 
(2) Protiv rješenja iz stava (1) ovog člana može se 
podnijeti žalba Federalnom ministarstvu zdravstva u 
roku od 15 dana od dana prijema rješenja, a saglasno 
članu 224. stav 4. Zakona o upravnom postupku 
("Službene novine Federacije BiH", br. 2/98 i 48/99). 
Član 62. 
(1) Privatna praksa odnosno grupna privatna praksa 
može privremeno obustaviti svoj rad saglasno članu 
173. Zakona. 
(2) Privatna praksa odnosno grupna privatna praksa 
može prestati sa radom saglasno čl. 174, 175. i 176. 
Zakona. 
Član 63. 
(1) Ako tokom obavljanja djelatnosti u privatnoj 
praksi odnosno grupnoj privatnoj praksi, nastanu 
promjene u vezi ispunjavanja uvjeta na osnovu kojih 
je izdato rješenje iz člana 61. ovog pravilnika, nositelj 
odobrenja za privatnu praksu odnosno nositelji 
odobrenja za grupn privatnu praksu, obavezni su o 
navedenim promjenama obavijestiti Ministarstvo, i to 
u roku od 30 dana od dana nastupanja promjene. 
(2) U slučaju iz stava (1) ovog člana privatnoj praksi 

odnosno grupnoj privatnoj praksi koji više ne 
ispunjavaju uvjete utvrđene ovim pravilnikom, 
kantonalni ministar donosi rješenje kojim se utvrđuje 
prestanak rada privatne prakse odnosno grupne 
privatne prakse, po sili zakona. 
(3) Protiv rješenja iz st. (1) i (2) ovog člana može se 
podnijeti žalba Federalnom ministarstvu zdravstva u 
roku od 15 dana od dana prijema rješenja, a saglasno 
članu 224. stav 4. Zakona o upravnom postupku. 
Član 64. 
Ministarstvo je dužno voditi evidenciju o izdatim 
rješenjima kojim se utvrđuje ispunjenost uvjeta za 
obavljanje privatne prakse odnosno grupne privatne 
prakse na području kantona. 
IX - PRELAZNE I ZAVRŠNE ODREDBE 
Član 65. 
(1) Za obavljanje privatne prakse u apoteci 
primjenjuju se odredbe Pravilnika o bližim uvjetima u 
pogledu prostora, opreme i kadra, kriterijima za 
osnivanje i obavljanje apotekarske djelatnosti u svim 
organizacionim oblicima, kao i načinu i postupku 
njihove verifikacije ("Službene novine Federacije 
BiH", br. 44/12 i 23/13). 
(2) Za obavljanje privatne prakse u ordinacijama u 
kojima se 
provodi hemodijaliza primjenjuju se odredbe 
Pravilnika o uvjetima u pogledu prostora, kadra i 
medicinsko-tehničke opreme za osnivanje i 
organizaciju rada zdravstvenih ustanova koje 
obavljaju djelatnost dijalize ("Službene novine 
Federacije BiH", broj 89/11). 
Član 66. 
(1) Zdravstveni radnici koji su obavljali privatnu 
praksu odnosno grupnu privatnu praksu saglasno 
rješenjima izdatim na osnovu ranije važećih propisa, 
dužni su uskladiti organizaciju i poslovanje svoje 
privatne prakse odnosno grupne privatne prakse sa 
odredbama ovog pravilnika, u roku od 16 mjeseci od 
dana stupanja na snagu ovog pravilnika, izuzev 
odredbi ovog pravilnika koje se odnose na prostor. 
(2) Ministarstvo vodi postupak usklađivanja iz stava 
(1) ovog člana po službenoj dužnosti, bez utvrđivanja 
posebne naknade za ovaj upravni postupak. 
Član 67. 
Zahtjevi pokrenuti kod Ministarstva, a radi utvrđivanja 
ispunjenosti uvjeta za obavljanje privatne prakse 
odnosno grupne privatne prakse, a prije stupanja na 
snagu ovog pravilnika, okončat će se saglasno ranijim 
propisima koji su važili u vrijeme podnošenja zahtjeva. 
Član 68. 
Stupanjem na snagu ovog pravilnika prestaje važiti 
Pravilnik o uvjetima u pogledu prostora, opreme i 
medicinskotehničke opreme za obavljanje privatne 
prakse u zdravstvenoj djelatnosti ("Službene novine 
Federacije BiH", br. 30/00 i 36/01). 
Član 69. 
Ovaj pravilnik stupa na snagu osmog dana od dana 
objavljivanja u "Službenim novinama Federacije BiH". 
Broj 01-37-7850/13 27. decembra 2013. godine 
Sarajevo Ministar Prof. dr. Rusmir Mesihović, s. r. 


